
	1.


	ՀՀ վարչապետի օգնական 

Կ. Վարդանյան

26.02.2013թ.
	Առաջարվում է առկա հիմնախնդիրների մեջ ներառել նաև համապատասխան լիազոր մարմնի կողմից մշակվող և իրականացվող երկրաբանական ռեգիոնալ բնույթի որոշ միջոցառումեր, որոնք կապահովեն ստորև թվարկվող աշխատանքների կատարումը. 

 1. ռեգիոնալ երկրաբանական ուսումնասիրություն` ռեգիոնալ երկրաբանա-երկրաֆիզիկական աշխատանքներ, երկրաբանական հանույթ (քարտեզագրում), երկրաքիմիական, սեյսմաբանական, հիդրո​երկրաբանական և ինժեներաերկրաբանական հետազոտություն​ներ, գիտահետազոտական, հնէաբանական և այլ աշխատանքներ` ուղղված ընդերքի ընդհանուր երկրաբանական ուսումնասիրությանը,

2. հրաբխային գործունեության ուսումնասիրության երկրաբանական աշխատանքներ, արտածին երկրաբանական պրոցես​ների մշտադիտարկումներ,

3. միներալոգիական, հնէաբանական և երկրաբանական այլ հավաքածուների ստեղծում, գեղագիտական և կիսաթանկարժեք քարերի հավաքում, 

4. գիտական, մշակութային, գեղագիտական և այլ նշանակություն ունեցող երկրաբանական օբյեկտների (եզակի երկրաբանական առաջացումներ, բնության հուշարձաններ, քարանձավներ և այլն) նկարագրում ու պահպանում: 
	Ընդունվել է
	Հայեցակարգի <<Առկա հիմնա-խնդիրները>> և <<Առաջարկվող գործողություններ>> բաժիններում կատարվել են համապատասխան լրացումներ:

	2.
	ՀՀ տարածքային կառավարման նախարարություն
28.02.2013թ.

03/16/887-13


	Առաջարկվում է նախագծի հավելվածի IV-րդ բաժնի 4.2.3. կետում հստակեցնել  Էկոհամակարգային ծառայությունների վճարների «հանրային սխեմաներում» պետական կառավարման և տեղական ինքնակառավարման իշխանությունները որպես  «հողօգտագործման կամ դրա կառավարման պրակտիկայի միակ կամ հիմնական գնորդ հանդես գալը կամ խմբագրել, քանի որ համայնքի սեփականության ներքո գտնվող հողերը կառավարում և տնօրինում են համայնքի ղեկավարն ու ավագանին` Քաղաքացիական օրենսգրքով, Հողային օրենսգրքով և այլ օրենքներով ու նորմատիվ իրավական ակտերով սահմանված կարգով: 

Նախագծի հավելվածի V. Բնապահպանության ոլորտի այլ նորարարական ֆինանսատնտեսական մեխանիզմներ և գործիքներ  բաժնի 7-րդ կետով ներկայացվող «էկոհամակարգային ծառայությունների վճարներ»-ի համակարգից միջազգային պրակտիկայում կիրառվող նորարարական թվարկված մեխանիզմները Հայաստանում կիրառելը գտնում եմ նպատակահարմար չէ, մասնավորապես աղյուսակի 1-ին գործիքի կիրառումը` «Վճարը սահմանվում է արժեքավոր կամ տեսարժան բնական օբյեկտների մոտակայքում գտնվող տնտեսությունների համար` հաշվի առնելով դրանց հեռավորությունն այդ օբյեկտներից (տնտեսությունները օգտվում են «լանդշաֆտային առավելություններից»): Վճարը սահմանվում է այն տնտեսվարող սուբյեկտների համար, որոնք շահույթ են ստանում տվյալ էկոծառայությունից օգտվելու համար...» ընդունելի չէ, քանի որ հնարավոր է  արժեքավոր կամ տեսարժան բնական օբյեկտների մոտակայքում գտնվող տնտեսությունների սեփականատերերը այդ սեփականությունը տնօրինում են վաղուց, մինչ այդ տարածքի «լանդշաֆտային առավելությունները» ֆիքսելը: 

 Հաշվի առնելով նշվածը և այն  հանգամանքը, որ ցածր սոցիալական վիճակում  գտնվող քաղաքացիների համար այդ գործիքի կիրառումը կառաջացնի հարկային լրացուցիչ պարտավորություններ,  դրա կիրառումը ցանկալի չէ: 

Ինչ վերբերում է նոր ձեռքբերովի, նոր ստեղծվող տնտեսությունների նկատմամբ լրացուցիչ վճարներ սահմանելուն, սկզբունքորեն առարկություն չունենք:

Թեև գտնում եմ, որ լրացուցիչ հստակեցման կարիք ունեն «Արժեքավոր կամ տեսարժան բնական օբյեկտների» ընտրության կամ տարբերակման համար ինչ չափոշորոշիչներ են կիրառվելու կամ ինչու լրացուցիչ վճարներ, եթե տնտեսավարող սուբյեկտների համար եկամուտներին համապատասխան հարկային պարտավությունները ՀՀ օրենսդրությամբ սահմանված են:
	Չի ընդունվել

Ընդունվել է 

Ընդունվել է 


	Հաշվի առնելով, որ Նախագծի հավելվածում ԷՎԾ հանրային սխեմաների հիմնական տիպերը ներկայավցած են <<4. Միջազգային փորձը>> բաժնում՝ ներկայացնելով միջազգային պրակտիկայում կիրառվող փորձը, այսինքն` չեն վերաբերում ՀՀ օրենսդրությանը:

<<V. Բնապահպանության ոլորտի այլ նորարարական ֆինանսատնտեսա​կան մեխանիզմներ և գործինքեր>> բաժնի աղյուսակի 1-ին կետը հանվել է

Խնդրո առարկա  նոր վճարա​տե​սակները (արժեքավոր կամ տեսար​ժան բնական օբյեկտների մոտակայ​քում գտնվող տնտեսություն​ների համար լրացուցիչ վճարի սահման​ման) վերաբերյալ դրույթները ներկայացվող Հայեցակարգից հանվել են:   

	3.
	ՀՀ կառավարության առընթեր պետական եկամուտների կոմիտե

25.02.2013թ.

01/3-1/1860-13
	Հայեցակարգի նախագծում նշվում է, որ պետության ընդհանուր ֆինանսական աղբյուրների միջոցների սահմանափակության պայման​ներում բյուջետային ծախսային գերակայություններում բնապահպանական միջոցառումները շարունակում են պակաս գերակա համարվել: Այս առումով բացի էկոհամակարգային ծառայությունների վճարների համակարգից, նախագծով առաջարկվում է ներդնել միջազգային պրակտիկայում կիրառվող նորարարական այլ մեխանիզմներ: Մասնավորապես, խոսք է գնում բնապահպանական վճարների խթանիչ դերն ապահովելու համար տնտեսության աճի համատեքստում բնապահպանական վճարների դրուքաչափերի աստիճանաբար բարձրացման,  որոշ արտադրատեսակների համար «երաշխիքա-վերադարձման» կամ «գրավավճարով-վերադարձման» կամ արտադրողի պատասխանատվության ընդլայնման համակարգերի վրա հիմնված վճարների համակարգի ներդրման, ինչպես նաև բնապահպանական պահանջների չկատարումից ստացված օգուտներից ոչ պակաս վարչական տուգանքների կիրառման մասին: Հայեցակարգում առաջարկում ենք անդրադառնալ նաև ՀՀ ԿԱ ՊԵԿ կողմից բազմիցս բարձրացված այն հիմնախնդրին, որ առկա են բնապահպանական միջոցառումների իրականացման համար անհրաժեշտ վճարների հաշվարկման օբյեկտներ, որոնք  սակայն գործող օրենսդրությամբ սահմանված չեն կամ սահմանված են առանց դրույքաչափերի: 

Այսպես, «Բնապահպանական և բնօգտագործման վճարների մասին» ՀՀ օրենքի 10-րդ հոդվածի 3-րդ կետի համաձայն` արտադրության և սպառման թափոնները շրջակա միջավայրում սահմանված կարգով տեղադրելու համար վճարը հաշվարկվում է «Բնապահպանական վճարների դրույքաչափերի մասին» ՀՀ օրենքին համապատասխան` ելնելով հաշվետու ժամանակաշրջանում հատուկ հատկացված տեղերում տեղադրված արտադրության և սպառման թափոնների ծավալներից և դրանց վտանգավորության դասից: «Բնապահպանական վճարների դրույքաչափերի մասին» ՀՀ օրենքի 3-րդ հոդվածով սահմանված են շրջակա միջավայրում արտադրության և սպառման թափոնների սահ​մանված կարգով տեղադրման (պահման) համար վճարի դրույքաչափերը: Ընդ որում, հատուկ հատկացված տեղերում (բացա​ռությամբ արդյունաբերական հրապարակների) թափոնների տեղադրման համար լեռնաարդյունահանող իրավաբա​նական անձանց կողմից տեղադրվող ոչ վտանգավոր թափոնների մասով սահմանված է 0 դրույքաչափ, իսկ արդյունաբերական հրապարակներում թափոնների տեղադրման (պահման) համար լեռնաարդյունահանող իրավաբանական անձանց կողմից տեղադրվող ոչ վտանգավոր թափոնների համար դրույքաչափ սահմանված չէ: ՀՀ ԿԱ ՊԵԿ կողմից բնապահպանական վճարների հաշվարկման կարգի նկատմամբ ընթացիկ հսկողության ընթացքում մշտապես խնդիրներ են առաջանում լեռնաարդյունահանող կազմա​կերպությունների կողմից շրջակա միջավայրում արտադրության և սպառման թափոնների տեղադրման (պահման) համար վճարի հաշվարկման (թափոնների վտանգավորության դասի և դրույքաչափի) առումով: 

Հաշվի առնելով վերոնշյալը, բնաահպանական վճարների գծով բյուջետային լրացուցիչ եկամուտների ապահովման նկատառումներով առաջարկում եմ հայեցակարգում անդրադառնալ վերոնշյալ խնդիրներին, նախատեսելով, որ «Բնապահպանական վճարների մասին», «Թափոն​ների մասին» ՀՀ օրենքների, Ընդերքի մասին ՀՀ օրենսգրքի համապատասխան փոփոխություններով հստակ կսահմանվեն «թափոն​ներ», «արտադրական լցակույտեր», «տեխնածին հանքավայրեր» հասկացությունները, կկարգավորվեն թափոնների դասակարգման (վտանգավոր և ոչ վտանգավոր), դրանց հաշվառման և բնապահ​պանական վճարի հաշվարկման (այդ թվում` դրույքաչափերի) հարցերը: 
	Ընդունվել է
	Ներկայացված Հայեցակարգում կատարվել են համապատասխան լրացումներ:

	4.
	Հայաստանի Հանրապե​տության ֆինանսների նախարարություն

04.03.2013թ.

1/4.5-2/2714-13
	3. Շրջակա միջավայրի աղտոտման համար սահմանված հարկերը շրջակա միջավայրին վնաս պատճառող ապրանքների համար գանձվող հարկերով փոխարինելը համարում ենք ոչ նպատակահարմար` ելնելով հետևյալ նկատա​ռում​ներից.

·  դրանք միմյանցից բացարձակապես տարբեր են, մասնա​վո​րապես՝ առաջինը սահման​ված է օդային և ջրային ավազան վնասակար նյութեր արտանետելու համար, երկրորդը՝ Հայաստանի Հանրապետությունում արտադրվող և իրացվող ու Հայաստանի Հան​րա​պետություն ներմուծվող՝ շրջակա միջավայրին վնաս պատճառող ապրանքների համար,

· շրջակա միջավայրի աղտոտման համար սահմանված հարկերը (վճարները) շրջակա միջավայրին վնաս պատճառող ապրանքների հարկերով (վճարներով) փոխարինումը կարող է հանգեցնել բնապահպանական խնդիրների,

· շրջակա միջավայրը աղտոտող տնտեսավարող սուբյեկտները կարող են արտադրել միայն շրջակա միջավայրին վնաս չպատճառող ապրանքներ, և ադյունքում շրջակա միջավայրը աղտոտելու համար հարկեր չեն վճարվի:
	Ընդունվել է


	V. բաժնի աղյուսակի 2-րդ տողին համապատասխանող <<ընդհանուր նկարագիրը>> սյունակում կատարվել է համապատասխան փոփոխություն. հանվել է շրջակա միջավայրի աղտոտման համար սահմանված հարկերը շրջակա միջավայրին վնաս պատճառող ապրանքների համար գանձվող հարկերով փոխարինմանը վերաբերող վերջին պարբերությունը:



	
	
	Միաժամանակ հայտնում ենք, որ սկզբունքորեն դեմ չենք վերոնշյալ նախագծով առաջարկվող նորարարական մեխանիզմների կամ գործիքների մշակմանը և գործող մեխանիզմների արդիականացմանը (այդ թվում` բնապահպանական վճարների հարկման բազայի արդիականաց​մանը), սակայն դրանց դրույքաչափերի կտրուկ ավելացումը, էկոհամա​կարգային ծառայությունների վճարների և հիդրոէլեկտրա​կայանների կող​մից արտադրվող էլեկտրաէներգիա​յի լրացուցիչ վճարի սահմանումը կհանգեցնեն տնտեսավարող սյուբեկտների հարկային բեռի ավելաց​ման, ինչը կարիք ունի լրացուցիչ հիմնավորման և քննարկման:


	Ընդունվել է 


	1.Հիդրոէլեկտրա​կայանների կող​մից արտադրվող էլեկտրաէներգիա​յի լրացուցիչ վճարի մեխանիզմը հանվել է սույն հայեցակարգից: Այն կներկայացվի առաջիկայում բնօգտա​գործման վճարների համակարգի արդիականացման շրջանակներում:

2.Բնապահպանական վճարների դրույքաչափերի բարձրացումը համա​ձայան հայեցակարգի, նախատեսվում է աստիճանաբար` տնտեսության աճի զարգացմանը զուգընթաց:

3.Էկոհամակարգային ծառայություն​ների վճարները չեն ավելացնում տնտեսվարողների հարկային բեռը, քանի որ սույն մեխանիզմի հիմքում դրված է շրջակա միջավայրի նկատմամբ սպառողի կամ օգտագործողի   պատշաճ վարքագծի վարման դիմաց, բնապահպանական իրավիճակը բարելավելու համար  նրանց խրախուսումը: Այսինքն, էկոհամակարգային ծառայությունների վճարները վճարում են ոչ թե տնտեսվարողները, այլ կարող են վճարվել նրանց բնապահպանական պատշաճ վարքագծի վարման  համար:

	
	
	Բացի այդ, վերոնշյալ նախագծով առաջարկվող՝ արժեքավոր կամ տեսարժան բնական օբյեկտների մոտակայքում գտնվող տնտեսություն​ների համար լրացուցիչ վճարի սահմանման դեպքում տեղի կունենա բյուջեի եկամուտների փոփոխություն: 

Հետևաբար անհրաժեշտ է ներկայացնել  նաև տեղեկատվություն՝ շրջակա միջավայրի աղտոտման համար սահմանված հարկերը շրջակա միջավայրին վնաս պատճառող ապրանք​ների համար գանձվող հարկերով փոխա​րի​նելու արդյունքում բյուջեի եկամուտների հավա​նա​կան փոփոխությունների վերաբերյալ:


	Ընդունվել է 


	Տեղեկատվության ներկայացնելու անհրաժեշտությունը վերացել է, քանի որ  խնդրո առարկա  նոր վճարատե​սակներին (արժեքավոր կամ տեսար​ժան բնական օբյեկտների մոտակա​յքում գտնվող տնտեսություն​ների համար լրացուցիչ վճարի սահման​ման) և <<շրջակա միջավայրի աղտոտման համար սահմանված հարկերը շրջակա միջավայրին վնաս պատճառող ապրանք​ների համար գանձվող հարկերով փոխա​րի​նելու>> վերաբերյալ դրույթները ներկայաց​ված Հայեցակարգից հանվել են:   

	
	
	Ելնելով վերոգրյալից, առաջարկում ենք Նախագծին կից ներկայացնել ելակետային տվյալներ (մասնավորապես` տարածքների մակերեսների վերաբերյալ) արժե​քա​վոր կամ տեսարժան բնական օբյեկտների մոտակայքում գտնվող այն տնտե​սու​թյուն​ների վերաբերյալ, որոնք օգտվում են լանդշաֆտային առա​վե​լու​թյունից, ինչպես նաև հստակեցնել թե վճարը ինչ բազայի նկատմամբ է նախատեսվում հաշվարկել:
	Ընդունվել է 


	Ելակետային տվյալներ ներկայացնելու անհրաժեշտությունը վերացել է, քանի որ  խնդրո առարկա  նոր վճարատե​սակները (արժեքավոր կամ տեսար​ժան բնական օբյեկտների մոտակայ​քում գտնվող տնտեսություն​ների համար լրացուցիչ վճարի սահման​ման) վերաբերյալ դրույթները ներկայացված Հայեցակարգից հանվել են:   

	5.
	Հայաստանի Հանրապե​տության Էներգետիկայի և բնական պաշարների նախարարություն 

28.02.2013թ.

01/24.1/715-13
	Նախատեսվող էկոհամակարգային ծառայությունների վճարների ներդրումը (նպատակաուղղված շրջակա միջավայրի վերականգնմանը) լրացուցիչ ֆինանսական բեռ  կհանդիսանա  ընդերքօգտագործողների համար, որոնք արդեն իսկ համաձայն Ընդերքի մասին ՀՀ օրենսգրքի իրականացնում են հետևյալ վճարումները

1)  61-րդ հոդվածի 2-րդ մասի՝


ա. 2-րդ կետ՝ բնության և շրջակա միջավայրի պահպանության դրամագլխի համալրման (ռեկուլտիվացիոն).

բ. 3-րդ կետ՝ մշտադիտարկումների իրականացման` օգտակար հանածոյի արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության և առողջության ապահովման համար,

2) 54-րդ հոդվածի 4-րդ մասի 4-րդ կետ՝ հարակից համայնքների սոցիալ-տնտեսական զարգացման համար:
	Չի ընդունվել
	Էկոհամակարգային ծառայությունների վճարները չեն ավելացնում տնտես​վարողների հարկային բեռը, քանի որ սույն մեխանիզմի հիմքում դրված է շրջակա միջավայրի նկատմամբ սպառողի կամ օգտագործողի   պատ​շաճ վարքագծի վարման դիմաց, բնապահպանական իրավիճակը բարելավելու համար  նրանց խրախու​սումը: Այսինքն,  էկոհամակարգային ծառայությունների վճարները վճարում են ոչ թե տնտեսվարողները, այլ կարող են վճարվել նրանց բնապահպանական պատշաճ վար​քագծի վարման  համար:

	
	
	Միաժամանակ առաջարկում եմ բնապահպանական, բնoգտագործման և ռոյալթիների վճարների գծով պետական բյուջեի մուտքերի հասցեական օգտագործման առկա հիմնախնդիրների մեջ ներառել նաև համապատասխան լիազոր մարմնի կողմից մշակվող և իրականացվող միջոցառումեր, որոնք կապահովեն ստորև թվարկվող աշխատանքների կատարումը. 

ռեգիոնալ երկրաբանական ուսումնասիրություն` ռեգիոնալ երկրաբանա-երկրաֆիզիկական աշխատանքներ, երկրաբանական հանույթ (քարտեզագրում), երկրաքիմիական, սեյսմաբանական, հիդրոերկրաբանական և ինժեներաերկրաբանական հետազոտություն​ներ, գիտահետազոտական, հնէաբանական և այլ աշխատանքներ` ուղղված ընդերքի ընդհանուր երկրաբանական ուսումնասիրությանը, հրաբխային գործունեության ուսումնասիրության երկրաբանական աշխատանքներ, արտածին երկրաբանական պրոցեսների մշտադիտարկումներ,միներալոգիական, հնէաբանական և երկրաբանական այլ հավաքածուների ստեղծում, գեղագիտական և կիսաթանկարժեք քարերի հավաքում,գիտական, մշակութային, գեղագիտական և այլ նշանակություն ունեցող երկրաբանական օբյեկտների (եզակի երկրաբանական առաջացումներ, բնության հուշարձաններ, քարանձավներ և այլն) նկարագրում ու պահպանում:
	Ընդունվել է
	Հայեցակարգի <<Առկա հիմնախնդիր​ները>> և <<Առաջարկվող գործողություններ>> Բաժին​նե​րում
կատարվել են համապատասխան լրացումներ:


